
               
     

 
“Fact Sheet” tungkol sa Bulutong 

 
Ano ang Bulutong? 
 
Ang bulutong ay nakahahawang sakit at ito ay maaaring makamatay.  Ang sakit na ito ay dala ng 
variola “virus”.  Ang mas karaniwang uri at mas matinding anyo nito ay ang variola major.  Mula nang 
nakilala itong sakit na ito, mga 30% ng taong nadapuan ng anyong variola major ng bulutong ay 
namatay. 
   
Ang huling kaso ng bulutong sa Estados Unidos ay noong 1949, at ang huling kasong natural ng sakit 
na ito ay nangyari sa bayan ng Somalia noong 1977.  Ang regular na pagbabakuna sa mga mamamayan 
ng America ay natigil noong 1972.  Dalawang laboratoryo lamang sa buong mundo ang may 
pinangangalagaang variola “virus”: ang isa ay nasa Estados Unidos at ang isa’y nasa Russia.  Mayroon 
ngayong mga nababahala dahil sa posibilidad na gamitin ang “virus” na ito bilang isang ahente ng 
“bioterrorism”, at dahil dito, ang mga pamahalaang “federal”, “state” at lokal ay gumagawa ng mga 
hakbang ukol sa pag-iingat laban sa bulutong.  Sa oras na magkaroon ng isa lamang kaso ng bulutong, 
magiging dahilan ito para magpahayag ng “national public health emergency”.  Kung may kasong 
pinaghihinalaang bulutong, ito ay kailangang iulat agad sa Kagawaran ng Kalusugan 
 
Paanong kumakalat ang bulutong? 
 
Ang bulutong ay kumakalat ng tao sa tao sa pamamagitan ng “direct contact” sa mga patak na 
nanggagaling sa hininga, mga “aerosol”, “secretions” tulad ng sipon, at sugat sa balat ng taong may 
sakit.  Ang matagalan at harapang pakikitungo (mga kulang sa anim na paang sukat, sa loob ng mahigit 
sa tatlong oras) ay lapat na upang mahawa sa bulutong.  Datapwa’t di pangkaraniwan, kumakalat din 
ang sakit na ito sa nahawaang pananamit o sa panakip ng kama.  Ang bulutong ay hindi maaaring 
kumalat sa pamamagitan ng mga hayop or insekto. 
 
Ang mga tao ay nagmumulang makahawa kapag nagkaroon na sila ng pantal na madalas ay nag-
uumpisa sa loob ng bibig at lalamunan.  Ang tao ay nakakahawa hanggang ang pantal ay gumaling at 
ang huling “smallpox scab” ay mawala. 
 
Ano ang mga sintomas at gaanong katagal pagkatapos na mahantad lumalabas ang mga sintomas 
na iyon? 
 
Karaniwan, ang mga sintomas ay lumalabas sa loob ng 12 - 14 na araw, subali’t maaaring mag-umpisa 
ito sa loob ng 7 at 17 na araw.  Ang mga pangunahing sintomas ay maaaring lagnat (101 – 104 
Fahrenheit), masamang pakiramdam, sakit ng ulo, sakit ng likod, paminsan-minsang pagsusuka, at 
paminsan-minsang kaguluhan ng pag-iisip.  Kapag dumating na sa ganoong kalagayan ang tao, hindi na 
niya magagawa ang kanyang mga karaniwang gawain. 
 
Paglumipas ang 2 – 4 na araw pagkatapos dumapo ang mga pangunahing sintomas, may lalabas na 
pantal.  Karaniwan, kapag lumabas na ang pantal, bumababa ang lagnat, at gumaganda ang pakiramdam 
ng tao.  Nag-uumpisa ang pantal sa loob ng bibig, at pagkatapos ay kumakalat ito sa mukha, sa mga 
braso at mga binti (kasama na rin ang mga kamay at paa), at sa iba pang parte ng katawan sa loob ng 24 
oras.  Ang pantal ay makikitang nakaumbok at puno ng pluido; sa gitna nito ay may “depression” 
katulad ng pusod.  Sa loob ng 5 – 10 na araw, and mga paga ay nagiging kapansin-pansing butlig, 
bilugin at matigas.  Sa loob ng dalawang linggo, and mga “pustules” ay natutuyo at nagiging langib.  Sa 
loob ng tatlong linggo ng pantal, ang langib ay nuhuhulog at nag-iiwan ng butas-butas na peklat. 

 



 

 
Ano ang Kagamutan? 
 
Ang paggamot ng sakit na ito ay binubuo lamang ng pangangalaga at pagbibigay ng ginhawa sa mga 
sintomas.  Wala pang napapatunayang mabisang paggamot sa sakit na ito, kahit na mayroong mga 
pagsubok nang gamot na sinisiyasat laban sa variola “virus”. 
 
Makakatulong ba itong bakunang makaiwas sa sakit kapag nalantad na ang tao? 
 
Karaniwan, kapag nabakunahan ang taong nahawa sa loob ng 3 araw, malaki ang naitutulong nito dahil 
nababawasan ang tindi ng mga sintomas.  Ang pagbabakuna ng 4 – 7 na araw pagkatapos mahawa ay 
malamang makatulong, o maaari ring magbago ang tindi ng sakit.  Ayon sa nakaraang karanasan, ang 
unang dosis ng bakuna ay nag-uubaya ng proteksyon sa bulutong sa loob ng 3 – 5 na taon, at maaaring 
tumagal pa ang bisa nito ng  hanggang 10 o higit pang taon. 
 
 
Upang makakuha ng iba pang impormasyon, bisitahin ang www.vdh.state.va.us, www.cdc.gov/smallpox
  o tawagan and “CDC Public Response Hotline” sa  888-246-2675 (Ingles), 888-246-2857(Español), 

o 866-874-2646 (TTY). 

